
«Հարկերի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի (14 ապրիլի 1997 թվականի, ՀՕ-107), «Շահութահարկի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի (30 սեպտեմբերի 1997 թվականի, ՀՕ-155), «Եկամտահարկի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի (27 դեկտեմբերի 1997 թվականի, ՀՕ-183), «Ավելացված արժեքի հարկի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի (14 մայիսի 1997 թվականի, ՀՕ-118), «Գույքահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի (26 դեկտեմբերի 2002 թվականի, ՀՕ-491-Ն), «Հաստատագրված վճարների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի (2 հուլիսի 1998 թվականի, ՀՕ-236), «Պարտադիր սոցիալական ապահովության վճարների մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքի (26 դեկտեմբերի 1997 թվականի, ՀՕ-179), «Բնապահպանական և բնօգտագործման վճարների մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքի (28 դեկտեմբերի 1998 թվականի, ՀՕ-270), «Հանրային ծառայությունների կարգավորման պարտադիր վճարների մասին» Հայաստանի Հանրապետության օրենքում փոփոխություն և լրացումներ կատարելու մասին» Հայաստանի Հանրապետության օրենքի (11 նոյեմբերի 2005 թվականի, ՀՕ-225-Ն), «Ճանապարհային վճարի մասին» Հայաստանի Հանրապետության օրենքում փոփոխություն և լրացումներ կատարելու մասին»  Հայաստանի Հանրապետության օրենքի (3 մարտի 1998 թվականի, ՀՕ-203-Ն), «Պետական տուրքի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքի (27 դեկտեմբերի 1997 թվականի, ՀՕ-186), «Դրամարկղային գործառնությունների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի (12 դեկտեմբերի 2002 թվականի, ՀՕ-501-Ն), «Հսկիչ-դրամարկղային մեքենաների մասին» Հայաստանի Հանրապետության օրենքում լրացում կատարելու մասին»  Հայաստանի Հանրապետության օրենքի (22 նոյեմբերի 2002 թվականի, ՀՕ-129-Ն), «Հսկիչ-դրամարկղային մեքենաներ կիրառողների գործունեության կասեցման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի (28 նոյեմբերի 2008 թվականի, ՀՕ-220-Ն), «Հարկային ծառայության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի (3 հուլիսի 2002 թվականի, ՀՕ-407-Ն), «Կազմակերպություններին և ֆիզիկական անձանց հարկային հաշվառման վերցնելու և հարկային հաշվառումից հանելու մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի (11 հոկտեմբերի 2007 թվականի, ՀՕ-215-Ն) նախագծերի վերաբերյալ ներկայացված առաջարկությունների և առարկությունների մասին
	Առաջարկության,

առարկության հեղինակը (առաջարկության, առար​​կու​թյան ստացման ամսաթիվը)
	Առաջարկության, առարկության
բովանդակությունը
	Եզրակացություն

	ՀՀ ֆինանսների նախարարություն
	«Հարկերի մասին» Հայաստանի Հանրապետության օրենքում փոփոխություններ և լրացումներ կատարելու մասին□ Հայաստանի Հանրապետության օրենքի նախագծի վերաբերյալ.

1. Նախագծի 1-ին հոդվածով լրացվող` օրենքի 16.1-րդ հոդվածի 5-րդ պարբերության կապակցությամբ հայտնում ենք, որ լուծարային գործընթացը սկսվում է պետական ռեգիստրում իրավաբանական անձի լուծարման գործընթացը սկսելու մասին տեղեկությունների գրանցումից, և իրավաբանական անձը համարվում է լուծարված, իսկ նրա գոյությունը` դադարած, պետական գրանցման պահից: Այդ ընթացքում իրականացվում են այնպիսի գործողություններ, ինչպիսիք են` պարտատերերի պահանջների ներկայացման կարգի ու ժամկետների մասին մամուլում հայտարարության զետեղումը, պարտատերերի հայտնաբերումը, լուծարման միջանկյալ հաշվեկշռի կազմումը, պարտավորությունների կատարմանն ուղղված գործողությունների կատարումը և այլն և որոնք կարող են ինչ-ինչ պատճառներով տարիներ տևել: Ուստի հայտնում ենք, որ լուծարման ողջ ընթացքում ընթացիկ հարկային հաշվարկներ ևս պետք է ներկայացվեն, քանի որ այդ ընթացքում ևս կատարվում են համապատասխան գործողություններ (օրինակ, դեռևս շարունակվում է աշխատավարձերի վճարումը, կազմակերպությունը շարունակում է իր գործունեությունը` ուղղված պարտավորությունների մարմանը և այլն), որոնց արդյունքում առաջանում են ընթացիկ հարկային պարտավորություններ: Միաժամանակ, գտնում ենք, որ եթե կազմակերպության լուծարման վերաբերյալ փաստի գրանցումը տեղի է ունեցել համապատասխան եռամսյակում, ապա հաջորդող ժամանակաշրջաններում կազմակերպությունն այլևս հաշվետվություն չպետք է ներկայացնի, քանի որ նրա գործունեության դադարման փաստն արդեն իսկ գրանցված է, և կազմակերպությունն այլևս գոյություն չունի, հետևաբար որևէ հարկային պարտավորություն ունենալ չի կարող: Հաշվի առնելով վերոնշյալը` առաջարկում ենք նախագծում կատարել համապատասխան վերախմբագրումներ:

Միաժամանակ, գտնում ենք, որ նախագծում անհրաժեշտ է ներառել նաև անցումային դրույթներ` սահմանելով, որ օրենքի 16.1-րդ հոդվածի 5-րդ և 6-րդ պարբերություններով առաջարկվող մոտեցումները պետք է կիրառվեն միայն օրենքն ուժի մեջ մտնելուց հետո ծագող հարաբերությունների վրա:

2. Նախագծի 2-րդ հոդվածով վերախմբագրվող` օրենքի 24-րդ հոդվածի 2-րդ պարբերությունում «ներկայացնելու դեպքում» բառերն առաջարկում ենք փոխարինել «ներկայացնելու պահից» բառերով:
	Ընդունվել է` նախագծերում կատարվել են համապատասխան վերախմբագրություններ
Ընդունվել է:



	
	«Շահութահարկի մասին» Հայաստանի Հանրապետության օրենքում փոփոխություններ կատարելու մասին□ Հայաստանի Հանրապետության օրենքի նախագծի վերաբերյալ.

Նախագծի 1-ին հոդվածում դիմումն առաջարկում ենք փոխարինել հայտարարությամբ` հաշվի առնելով այն հանգամանքը, որ տվյալ դեպքում հարկ վճարողի կողմից շահութահարկի կանխավճարներն ինքնուրույն հաշվարկելու համար հարկային մարմնի համաձայնությունը ստանալը անհրաժեշտ հանգամանք չէ, մինչդեռ դիմումը ենթադրում է համապատասխան համաձայնության ստացում:

Նախագծի 2-րդ, 3-րդ և 4-րդ հոդվածները նույնությամբ կրկնում են Հայաստանի Հանրապետության կառավարությանն առընթեր պետական եկամուտների կոմիտեի ս.թ. մարտի 9-ի թիվ 6846/3-5 գրությամբ ներկայացված` «Շահութահարկի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծին, որի կապակցությամբ Հայաստանի Հանրապետության ֆինանսների նախարարության ս.թ. ապրիլի 1-ի թիվ 6.2-1/13201-10 գրությամբ հայտնվել է հետևյալը:

Նախագծով վերախմբագրվող` օրենքի 61-րդ հոդվածում ոչ ռեզիդենտի հայտարարագիրն առաջարկում ենք փոխարինել հաշվարկով` հաշվի առնելով այն հանգամանքը, որ նախագծի համաձայն, շահութահարկն արդեն պետք է հաշվարկվի ոչ ռեզիդենտի կողմից ինքնուրույնաբար:

Միաժամանակ, հաշվի առնելով այն հանգամանքը, որ Հայաստանի Հանրապետության կառավարության 2010 թվականի հունվարի 21-ի թիվ 97-Ն որոշման 1-ին կետով հաստատված` «Գործարարությամբ զբաղվելը Հայաստանում» բարեփոխումների հուշագրի հիման վրա կազմված Հայաստանի գործարար միջավայրի բարելավման միջոցառումների նպատակներից մեկն էլ պետական կառավարման մարմիններին ներկայացվող հաշվետվությունների կազմի և բովանդակության վերանայումն է` առաջարկում ենք Հայաստանի Հանրապետության հարկային տեսչության 1999 թվականի հունվարի 27-ի թիվ 01/7 հրամանով հաստատված` ոչ ռեզիդենտի տարեկան եկամուտների մասին հայտարարագրի ձևում համապատասխան լրացումների կատարմամբ նախատեսել նաև ոչ ստորաբաժանման միջոցով կատարված նվազեցումների հաշվառման տողեր:

Նախագծով վերախմբագրվող` օրենքի 63-րդ հոդվածում «հատուցվում է» բառերը «հաստատվում է» բառերով փոխարինելը համարում ենք ոչ նպատակահարմար:

Առաջարկում ենք հարկային գործակալի կողմից անցած եռամսյակում ոչ ռեզիդենտներին վճարված եկամուտների, պահված և բյուջե վճարված շահութահարկի գումարների մասին հաշվետվության ներկայացման ժամկետի վերանայման փոխարեն քննարկել նշյալ հաշվետվության ներկայացման պարբերականությունը եռամսյակայինի փոխարեն տարեկան (եռամսյակային կտրվածքով) դարձնելու նպատակահարմարության հարցը:

Նախագծով անհրաժեշտ է սահմանել նաև անցումային դրույթներ` կապված օրենքն ուժի մեջ մտնելուց հետո առաջին անգամ հաշվետվություն ներկայացնելու ժամկետների հետ:

Հաշվի առնելով վերոնշյալը` առաջարկում ենք նախագծից հանել 2-րդ, 3-րդ և 4-րդ հոդվածները:
	Ընդունվել է մասնակի:

Նախագծի 2-րդ, 3-րդ և 4-րդ կետերի վերաբերյալ առաջարկություններին համապատասխան կատարվել են փոփոխություններ նախագծում: Սակայն այդ փոփոխությունները ավելի շատ են առնչվում անձնական հաշվի քարտերի վարման հետ և այդ իսկ պատճառով նպատակահարմար է թողնել այս փոփոխությունները տվյալ նախագծում, իսկ 09.03.2010թ. N 6846/3-5 գրությամբ ներկայացված նախագծից հանել:

Հարկային գործակալի կողմից ոչ ռեզիդենտին վճարված եկամուտների և եկամտի վճարման աղբյուրի մոտ պահվող շահութահարկի վերաբերյալ եռամսյակային հաշվարկը տարեկան դարձնելու հետ կապված առաջակությունը ընդունվում է, սակայն այս փոփոխությունը կատարվում է ոչ թե այս նախագծով, այլ 09.03.2010թ. N 6846/3-5 գրությամբ ներկայացված նախագծում, քանի որ այն ուղղակիորեն կապված է ներկայացվող հաշվետվութունների կրճատման հետ:

	
	«Եկամտահարկի մասին» Հայաստանի Հանրապետության օրենքում փոփոխություն կատարելու մասին□ Հայաստանի Հանրապետության օրենքի նախագծի վերաբերյալ.

Նախագծի 2-րդ հոդվածում դիմումն առաջարկում ենք փոխարինել հայտարարությամբ` հաշվի առնելով այն հանգամանքը, որ տվյալ դեպքում հարկ վճարողի կողմից եկամտահարկի կանխավճարներն ինքնուրույն հաշվարկելու համար հարկային մարմնի համաձայնությունը ստանալը անհրաժեշտ հանգամանք չէ, մինչդեռ դիմումը ենթադրում է համապատասխան համաձայնության ստացում:
	Ընդունվել է:

	
	«Ավելացված արժեքի հարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ.

Անհրաժեշտ է շտկել սույն նախագծի և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի միջև եղած տեխնիկական անհստակությունները:
	Ընդունվել է:

	
	«Պարտադիր սոցիալական ապահովության վճարների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ.

Նախագծի 2-րդ հոդվածով վերախմբագրվող` օրենքի 6-րդ հոդվածի 6-րդ մասում «ներկայացնելու դեպքում» բառերն առաջարկում ենք փոխարինել «ներկայացնելու պահից» բառերով:
	Ընդունվել է:

	
	«Հանրային ծառայությունների կարգավորման պարտադիր վճարների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի վերաբերյալ.

Հաշվի առնելով այն հանգամանքը, որ նախագծի 1-ին և 3-րդ հոդվածները նույնությամբ կրկնում են Հայաստանի Հանրապետության կառավարությանն առընթեր պետական եկամուտների կոմիտեի ս.թ. մարտի 9-ի թիվ 6846/3-5 գրությամբ ներկայացված` «Հանրային ծառայությունների կարգավորման պարտադիր վճարների մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծին` առաջարկում ենք նախագծից հանել նշյալ հոդվածները:
	Ընդունվել է:

	
	Գրությամբ ներկայացված այլ օրենսդրական նախագծերի վերաբերյալ դիտողություններ եւ առաջարկություններ չկան:
	

	ՀՀ աշխատանքի և սոցիալական հարցերի նախարարություն
	Հարկ վճարողների անձնական հաշվի քարտերի էլեկտրոնային վարման նպատակով մի շարք օրենքներում փոփոխություններ և լրացումներ կատարելու մասին փաթեթի նախագծի կապակցությամբ տեղեկացնում եմ, որ դրանում ներառված` «Պարտադիր սոցիալական ապահովության վճարների մասին» ՀՀ օրենքում լրացումներ կատարելու մասին, ՀՀ օրենքի նախագիծը (այսուհետ` նախագիծ), մեր կարծիքով, խնդրահարույց է: Մասնավորապես, նախագծի ընդունման դեպքում օտարերկրյա քաղաքացիներն իրենց սոցիալական ապահովության իրավունքի իրականացման շրջանակներում ՀՀ քաղաքացիների համեմատությամբ կհայտնվեն արտոնյալ պայմաններում:

Այսօր, համաձայն ՀՀ օրենսդրության` քաղաքացիների սոցիալական ապահովության իրավունքի (կենսաթոշակային ապահովության իրավունք, ժամանակավոր անաշխատունակության իրավունք և այլն) իրականացումը փախկապակցված է պարտադիր սոցիալական ապահովության վճարներ կատարելուն: Հաշվի առնելով, որ օտարերկրյա քաղաքացիները և նրանց վարձու աշխատանքն օգտագործող գործատուները չեն կատարում պարտադիր սոցիալական ապահովության վճարներ, օտարերկրյա քաղաքացիները չեն իրացնում նաև իրենց վերոնշյալ իրավունքները:

Նախագածի ընդունման դեպքում, օտարերկրյա քաղաքացիները կարողանալու են ՀՀ քաղաքացիներին հավասար իրականացնել իրենց իրավունքներն այն դեպքում, երբ նրանց վարձու աշխատանքն օգտագործող գործատուները շարունակում են ազատված մնալ վերը նշված վճարներ կատարելու պարտականությունից, իսկ ՀՀ քաղաքացիների վարձու աշխատանքն օգտագործող գործատուները կատարելու են վճարներ:

Հարկ է նաև նկատի ունենալ, որ ՀՀ Կառավարության կողմից ՀՀ ԱԺ-ին ներկայացված` «Եկամտային հարկի մասին» ՀՀ օրենքի նախագծի համաձայն` նախատեսվում է նույնականացնել ՀՀ և օտարերկրյա քաղաքացիների եկամուտների հարկման սխեման:

Հաշվի առնելով վերը նշվածը` առաջարկում եմ, կամ «Պարտադիր սոցիալական ապահովության վճարների մասին» ՀՀ օրենքում լրացումներ կատարելու մասին» ՀՀ օրենքի նախագծից հանել 1-ին հոդվածի դրույթները, կամ նախագիծը լրացնել համապատասխան դրույթներով` համաձայն որոնց օտարերկրյա քաղաքացու կողմից սոցիալական վճարներ կատարելու մասին հայտարարություն տալու դեպքում նրա համար օրենքով սահմանված կարգով սոցիալական վճարների կատարման պարտավորություն դրվի նաև նրա վարձու աշխատանքն օգտագործող գործատուի վրա:
	Ընդունվել է` նախագծից նշված դրույթը հանվել է:

	Հայաստանի արդյունաբերողների և գործարարների (գործատուների)  Միություն
	1. «Եկամտահարկի մասին» ՀՀ օրենքում փոփոխություններ կատարելու մասին» օրենքի նախագծի» հոդված 1-ը շարադրել հետևյալ խմբագրությամբ.

«Եկամտահարկի մասին» ՀՀ 1997 թվականի մայիսի 14-ի ՀՕ-118 օրենքի 20-րդ հոդվածի 1-ին մասի երկրորդ նախադասությունում «հայտարարության հիման վրա» բառերը փոխարինել «վերադաս մարմնի հաստատած ձևով հայտարարության հիման վրա» բառերով:
	Ընդունվել է:

	
	2. «Ավելացված արժեքի հարկի մասին» ՀՀ օրենքում փոփոխություններ կատարելու մասին» օրենքի նախագծի հոդված 1-ը շարադրել հետևյալ խմբագրությամբ.

«ԱԱՀ-ի մասին» ՀՀ 1997 թվականի դեկտեմբերի 27-ի ՀՕ-183 օրենքի (այսուհետ Օրենք) 3-րդ հոդվածի «է» կետից հետո առաջին պարբերությունում «գրավոր հայտարարություն» բառերը փոխարինել «վերադաս հարկային մարմնի հաստատած ձևով գրավոր հայտարարություն» բառերով:
	Ընդունվել է:

	
	«Հարկային ծառայության մասին» ՀՀ օրենքում փոփոխություն կատարելու մասին ՀՀ օրենքի նախագծի հոդված 1-ի 3-րդ, «Պարտադիր սոցիալական ապահովության վճարների մասին» ՀՀ օրենքում լրացումներ կատարելու մասին» ՀՀ օրենքի նախագծի հոդված հոդված 3-ի 2-րդ, «Հսկիչ-դրամարկղային մեքենաների կիրառողների գործունեության կասեցման մասին» ՀՀ օրենքում լրացումներ կատարելու մասին» ՀՀ օրենքի հոդված 1-ի 3-րդ, «Պետական տուրքի մասին» ՀՀ օրենքում լրացում կատարելու մասին» ՀՀ օրենքի նախագծի հոդված 1-ի 3-րդ, «Դրամարկղային գործունեությունների մասին» ՀՀ օրենքում լրացում կատարելու մասին» ՀՀ օրենքի նախագծի հոդված 1-ի 3-րդ պարբերությունները հստակեցնել և շարադրել ավելի պարզ, նշելով միայն, որ վճարումների համար որպես չափման միավոր ընդունվում է  հազար  դրամը`  ստորակետից հետո կիրառելով մեկ նիշ:
	Ընդունվել է:

Միաժամանակ` հաշվի առնելով, որ հազար դրամներով հաշվառումը վարելու դեպքում տույժերի և 5% տուգանքների հաշվարկումը հնարավոր չէ ապահովել (օրինակ` 0.15% օրական տույժի դեպքում «մայր գումարը» պետք է 33,0 հազ. դրամից բարձր լինի և հետևաբար անտեսվելու են յւորաքանչյուր այդպիսի ապառքների նկատմամբ տարեկան մոտ 18,0 հազ. դրամ տույժերը), նպատակահարմար է հաշվառումը վարել դրամներով (առանց լումաների), իսկ լուծարման դեպքում մինչ 100 դրամ պարտավորությունները անտեսել:

	
	Այլ  դիտողություններ և առաջարկություններ չկան:

Միաժամանակ, Հայաստանի արդյունաբերողների և գործարարների (գործատուների)  Միությունը  ընդհանուր առմամբ  դրական է  գնահատում ներկայացված օրենքների   նախագծերի   փաթեթը:
	

	ՀՀ բնապահպանության նախարարություն
	Առաջարկություններ և առարկություններ չկա:
	

	Փոքր և միջին բիզնեսի հիմնադրամ
	Առաջարկություններ չեն ներկայացվել:
	

	□Հայաստանի վաճառականներ□ հասարակական կազմակերպություն
	Առաջարկություններ չեն ներկայացվել:
	

	ՀՀ առևտրաարդյունա-բերական պալատ
	Առաջարկություններ չեն ներկայացվել:
	

	ՀՀ արդարադատության նախարարություն
	“Հարկային ծառայության մասին” Հայաստանի Հանրապետության օրենքում փոփոխություն կատարելու մասին□ Հայաստանի Հանրապետության օրենքի նախագծի վերաբերյալ.

Օրենքի նախագծի 1-ին հոդվածում “փոխարինել հետևյալ բովանդակությամբ” բառերը փոխարինել “շարադրել հետևյալ խմբագրությամբ” բառերով, նկատի ունենալով` “Իրավական ակտերի մասին” Հայաստանի Հանրապետության օրենքի 70-րդ հոդվածի պահանջները:
	Ընդունվել է

	ՀՀ վարչապետի մոտ 18.05.2010թ.-ին ժ.1800-ին կայացած ԵՎԲԱԽ-ի N նիստի 01.5/[38001]-10 արձանագրության 2-րդ կետ (ՀՀ վարչապետի խորհրդական Ա.Ղարիբյան)
	Քննարկել հարկ վճարողի լուծարման դեպքում, մինչև հաշվետու ժամանակաշրջանների ավար​տը, հարկային մարմին ներկայացված միջանկյալ և (կամ) լուծարային հաշվարկները (հայ​տա​րարագրերը, հաշվետվությունները, հաշվեկշիռները) հաշվետու ժամանակաշրջանների համար ներկայացված հաշվարկներ (հայտարարագրեր, հաշվե​տվություններ, հաշ​վեկշիռներ), եթե այդ հաշվարկները (հայտարարագրերը, հաշվե​տվությունները, հաշվեկշիռները) ներկայացվելուց հետո մինչև հաշվետու ժամանակաշրջանների ավարտը հարկ վճա​րողը որևէ գործարք կամ գործառնություն չի կատարել, համարելու հնարավորության հարցը:
	Ընդունվել է` լուծարմանը վերաբերող դրույթները վերաշարադրվել են «Հարկերի մասին», «Պարտադիր սոցիալական ապահովության վճարների մասին» և «Բնապահպանական և բնօգտագործման վճարների մասին» օրենքների փոփոխությունների նախագծերում:

	
	Խմբագրել «Հարկային ծառայության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի  նախագիծը` 1-ին հոդվածի հինգերորդ պարբերությունում «Անձնական հաշվի քարտից հատուկ անձնական հաշվի քարտ (և հակառակը) հաշվանցումներ չեն կատարվում:» նախադասությունը փոխարինելով «Անձնական հաշվի քարտից հատուկ անձնական հաշվի քարտ (և հակառակը) կատարվում են հաշվանցումներ` Հայաստանի Հանրապետության կառավարության կողմից սահմանված կարգով:» նախադասությամբ:
	Ընդունվել է:

	ՀՀ վարչապետի մոտ 18.05.2010թ.-ին ժ.1800-ին կայացած ԵՎԲԱԽ-ի N նիստի 01.5/[38001]-10 արձանագրության 2-րդ կետ
	Շահագրգիռ կողմերի ներկայացուցիչների (այդ թվում` էլեկտրոնային ծրագիր կազմող համապատասխան մասնագետների) հետ համատեղ ամբողջությամբ վերաշարադրել «Ավելացված արժեքի հարկի մասին» ՀՀ օրենքի 20-րդ հոդվածը` այն համահունչ դարձնելով ներդրվելիք էլեկտրոնային համակարգին, և այն սահմանված կարգով ներկայացնել ՀՀ կառավարության աշխատակազմ:
	Ընդունվել է:

